
Málefni: Umsögn PFS um tillögur átakshóps um úrbætur á innviðum 

Inngangur 

Átakshópur um úrbætur á innviðum hefur nú skilað af sér tillögum sínum. Hægt er að finna 

umfjöllun um tillögurnar í heild á: 

https://www.stjornarradid.is/efst-a-baugi/frettir/stok-frett/2020/02/28/Innvidaframkvaemdum-

flytt-atakshopur-skilar-skyrslu-og-aaetlun-um-540-adgerdir-a-vefsidunni-innvidir2020.is/ 

Gagnagrunnur með öllum tillögunum er hér https://www.stjornarradid.is/innvidir/  og er hægt 

að fletta í honum með ýmsum leitarskilyrðum. Samráð um tillögur gagnagrunnsins fer fram á 

samráðsgátt stjórnvalda og er framlengdur frestur til að skila inn ábendingum til 8. apríl 2020. 

Tillögur átakshópsins 

Helstu aðgerðir átakshópsins beinast að: 

• úrbótum á varaafli,  

• auknum áreiðanleika raforku- og fjarskiptakerfa,  

• skilgreiningu á hlutverki og mönnun fyrirtækja og stofnana,  

• samræmingu skipulags innviða,  

• eflingu almannavarnakerfisins,  

• fræðslu og upplýsingagjöf til almennings og  

• eflingu rannsókna og vöktunar á náttúruvá. 

Nær allir þessir flokkar snerta fjarskipti með einum eða öðrum hætti. PFS tekur undir þá áherslu 

á fjarskipti sem lesa má út úr meginflokkun tillagna átakshópsins. Fullyrða má að fjarskipti séu 

ein megin stoð vel virkandi nútímasamfélags. Í yfirstandandi neyðarástandi vegna Covid-19 

hefur mikilvægi fjarskipta enn og aftur komið berlega í ljós. Fjarskipti gegna lykilhlutverki við 

að raungera skilvirk viðbrögð samfélagsins vegna faraldursins. Auk þess gera fjarskipti, ásamt 

ofanáliggjandi upplýsingakerfum, kleift að veita og halda uppi þjónustu stórs hluta 

samfélagsins sem annars lægi niðri eða væri veitt með lágmarksnálgun. Stofnunin telur að staða 

innviðakerfa sé að mörgu leyti góð hérlendis; samkeppni í fjarskiptum tryggir að víða eru a.m.k. 

tvö aðskilin net sem veita þjónustu þannig að ef annað netið mundi lenda í erfiðleikum væru 

líkur á því að hitt netið héldi óskertri þjónustu þannig að höggið af truflun yrði minna en ef 

einungis væri eitt net sem allir reiddu sig á.  

Aðrar aðgerðir vegna innviðauppbyggingar sem snerta fjarskipti beint eða óbeint. 

https://www.stjornarradid.is/efst-a-baugi/frettir/stok-frett/2020/02/28/Innvidaframkvaemdum-flytt-atakshopur-skilar-skyrslu-og-aaetlun-um-540-adgerdir-a-vefsidunni-innvidir2020.is/
https://www.stjornarradid.is/efst-a-baugi/frettir/stok-frett/2020/02/28/Innvidaframkvaemdum-flytt-atakshopur-skilar-skyrslu-og-aaetlun-um-540-adgerdir-a-vefsidunni-innvidir2020.is/
https://www.stjornarradid.is/innvidir/


   
 

   
 

• 5. Grunnnet fjarskipta verði byggt upp með hliðsjón af aðgengi og öryggi og tengingu 

Íslands við umheiminn.  

• 6. Öryggi verði haft í fyrirrúmi við allar ákvarðanir í samgöngumálum.  

• 7. Efling almannavarnakerfisins og heildstæð vöktun náttúruvár. 

• 9. Varaafl fyrir raforku og fjarskipti endurskilgreint og eflt.  

• 10. Samræmd stefnumótun í málefnum innviða og áætlunum ríkisins. 

Átakshópurinn leitaði álits PFS varðandi tilteknar spurningar um afleiðingar óveðursins og 

hvaða úrbætur stofnunin vildi benda á í ljósi reynslunnar. Sjá umfjöllun stofnunarinnar á vef 

átakshópsins1 undir heitinu Greinargerð með ábendingum vegna afleiðinga óveðurs í desember 

2019 - áfangaskýrsla.   

Tillögur stofnunarinnar í ofangreindri greinargerð eru enn í fullu gildi og ítrekar stofnunin þær 

hér með. Margar af tillögunum sem átakshópurinn leggur til varðandi fjarskipti eiga rætur sínar 

að rekja til þessarar greinargerðar. 

PFS hefur greint helstu verkefni átakshópsins á landsvísu sem snerta fjarskipti og verkefni PFS 

beint eða óbeint. Sjá viðauka I. Stofnunin hefur einnig greint önnur verkefni sem snerta 

fjarskipti en eru ekki sett á ábyrgð PFS. Sjá viðauka II. 

Verkefni í bráð og lengd. 

PFS telur rétt að reyna að setja umræðu um viðbrögð við fárviðrinu í desember í samhengi við 

þau verkefni sem stofnunin telur að vinna þurfi varðandi fjarskipti á þeim áratug sem nú er 

nýhafinn. Stofnunin gefur sér sem forsendu að fjarskipti séu ómissandi innviður samfélagsins 

og að gera skuli ríkar kröfur og virkar ráðstafanir til að tryggja rekstrarsamfellu og öryggi 

kerfanna við ýtrustu aðstæður.  

Stofnunin bendir á nýbirtar leiðbeiningar á vegum NIS Cooperation Group um öryggi 

fjarskiptakerfa með áherslu á 5G2. Þó svo að titill leiðbeininganna innifeli cybersecurity og 5G 

þá fjalla þær í raun um heildaráhættumat nútíma farnetskerfa, þ.m.t. 4G. Þessar leiðbeiningar 

eiga því beinlínis við um fjarskiptakerfi á Íslandi og mælir PFS með því að horft verði til þessara 

leiðbeininga um framtíðar fyrirkomulag viðbragða þjóðfélagsins þegar kemur að farnetum og í 

raun öllum fjarskipainnviðakerfum.  

 
1 https://www.stjornarradid.is/library/04-Raduneytin/ForsAetisraduneytid/Innvidir-2020/Fjarskipti/P%C3%B3st-

%20og%20fjarskiptastofnun%20-%20%C3%A1fangask%C3%BDrsla.pdf 
2 Sjá m.a. https://ec.europa.eu/commission/presscorner/detail/en/ip_20_123 og toolbox skjalið sjálft til niðurhals á 

https://ec.europa.eu/newsroom/dae/document.cfm?doc_id=64468 

https://www.stjornarradid.is/library/04-Raduneytin/ForsAetisraduneytid/Innvidir-2020/Fjarskipti/P%C3%B3st-%20og%20fjarskiptastofnun%20-%20%C3%A1fangask%C3%BDrsla.pdf
https://www.stjornarradid.is/library/04-Raduneytin/ForsAetisraduneytid/Innvidir-2020/Fjarskipti/P%C3%B3st-%20og%20fjarskiptastofnun%20-%20%C3%A1fangask%C3%BDrsla.pdf
https://ec.europa.eu/commission/presscorner/detail/en/ip_20_123


   
 

   
 

 

Tafla 1: Flokkun áhættu úr skjalinu „Cybersecurity of 5G networks – EU Toolbox of risk 

mitigating measures“ bls. 5.  

Í skjalinu er fjallað um áhættumat og viðeigandi rástafanir og getur það því átt við um þá 

atburðarrás sem varð í óveðrinu í desember. Í því sambandi er t.d. bent á R8 „Massive failure 

of networks due to interruption of electricity supply or other support systems“, en víðtækt og 

langvarandi útfall rafmagns var meginorsök þess að fjarskiptakerfi á áhrifasvæði óveðursins 

urðu óstarfhæf.  

Ástæða þess að PFS bendir á ofangreint skjal er m.a. sú að varast ber að horfa of þröngt á áhættu 

út frá einum alvarlegum en nýliðnum atburði, samanber óveðrið í desember sl. Horfa þarf 

heildstætt á áhættumat alls fjarskiptakerfisins og taka allar áhættumyndir til skoðunar til að setja 

fram raunhæft áhættumat og viðeigandi aðgerðaráætlun til að minnka áhættuna. Stofnunin vill 

sérstaklega benda á að netógnin (cyber security) er ekki síður mikil ógn við fjarskiptakerfi 

landsins, samanber R5, R6 og R9. 

Í þessu samhengi vill stofnunin einnig upplýsa að nú er yfirstandandi áhættumat 

fjarskiptainnviða landsins, þar sem horft er með heildstæðum hætti yfir áhættumat fjarskipta á 

Íslandi. Í þessu áhættumati er horft til þeirrar aðferðarfræði sem notuð er í ISO 27000 

staðlafjölskyldunni, auk þess sem hliðsjón er höfð af ofangreindu skjali NIS Cooperation 

Group. Ráðgert var að verkefninu lyki um mitt ár, en það kann að dragast eitthvað í ljósi 

heimsfaraldurs inflúensu. 

Fyrirséð verkefni 

Af fjarskiptaáætlun og stefnumótun um fjarskipti sem samþykkt voru á Alþingi vorið 2019 má 

leiða helstu verkefni sem fyrir liggja til lengri tíma. Þessi stefnumótun hefur ekki enn verið 



   
 

   
 

útfærð í smáatriðum varðandi þau verkefni sem fyrir liggja á þessum áratug vegna 

uppbyggingar og þróunar fjarskiptainnviða. Einnig telur stofnunin að horfa þurfi til laga-, 

tækni-, viðskipta- og þjóðfélagsþróunar og leiðir það til þess að á þessum áratug þarf að taka 

afstöðu til nokkurra meginverkefna varðandi þróun fjarskipta og innviða fjarskipta. Stofnunin 

telur mikilvægt að horfa á þessi atriði í samhengi við aðgerðir til að efla öryggi til að stuðla að 

því að það fjármagn sem varið verður til þróunar fjarskipta nýtist sem best.  

Til skemmri tíma  

• Efla varaafl og aðra þætti sem stuðla að auknu rekstraröryggi núverandi kerfa. 

• Nýta betur núverandi innviði til að efla fjarskipti  og öryggi þeirra. 

• Ráðast í skipulagsbreytingar og aukna mönnun stofnana sem koma eiga að 

almannavarnarhlutverki. 

• Taka ákvörðun um hlutverk PFS í almannavarnarástandi og sem viðbragðsaðila. 

• Tryggja þarf heildaryfirsýn yfir fjarskiptainnviði landsins. 

• Auk þess telur PFS afar mikilvægt að gera ráðstafanir strax til að efla netöryggi (cyber 

security). 

Verkefni til lengri tíma. 

Huga þarf að stefnumótun varðandi ýmsa þætti. 

• Uppbygging 5G til skemmri og lengri tíma á landsvísu sem grunn fjarskiptakerfi fyrir fjórðu 

iðnbyltinguna. Sérstaklega verði horft til atriða er varðar samgöngur.  

• Efling stofnnets ljósleiðara á landsvísu, einkum utan höfuðborgarsvæðisins (tengist 5G því 

5G kerfin eru háð ljósleiðaratengingum). PFS telur að meta þurfi hvort nauðsynlegt sé að 

landshringur ljósleiðara verði tvöfaldur og þannig útfærður að lagnaleiðir hringjanna séu 

aðskildar. 

o Huga þarf að samstarfi og samvinnu markaðsaðila annars vegar og hins opinbera 

við markaðsaðila hins vegar hvað varðar þessi tvö verkefni. 

• Taka afstöðu til regluverks um lagakröfur til lágmarksöryggis fjarskiptainnviða landsins. 

• Efla tengingar landsins við útlönd með lagningu 3ja ljósleiðarasæstrengsins.  

• Kortleggja tækifæri sem felast í gervitunglaþjónustu og huga að aðgerðum ef meginstoðir 

fjarskipta bresta, t.d. vegna náttúruhamfara. 

• Kortleggja þjóðhagslega mikilvæg fjarskiptakerfi og kanna samlegð með því að nýta 

almenn fjarskiptakerfi framtíðarinnar til að leysa ýmis verkefni. 

o Fjarskiptakerfi neyðar- og björgunaraðila 

o „Neyðarfjarskiptakerfi“ almennings 

o Öflugt boðkerfi til að vara við vá auk stoðkerfa til að upplýsa vegfarendur og gera 

samgöngur greiðari og öruggari 

o Arftaki langbylgjunnar 

o Möguleg dreifing sjónvarps og hljóðvarps á landsvísu 

• Efla þarf netöryggi verulega til lengri tíma. 

Af ofangreindu má sjá að mikill samhljómur er á milli ofangreindra tillagna og tillagna 

átakshópsins varðandi fjarskipti.  



   
 

   
 

PFS telur að öll þau verkefni á landsvísu sem snerta fjarskipti og PFS beint og talin eru upp í 

viðauka I séu mikilvæg og mælir með því að þau hljóti brautargengi. Hins vegar kann að þurfa 

að endurskoða tímasetningu ýmissa verkefna, t.d. í ljósi Covid-19. 

Hvað varðar önnur verkefni sem snerta fjarskipti en eru ekki sett á ábyrgð PFS, og tilgreind eru 

í viðauka II, þá eru þau af ýmsum toga.  

Sérstaklega vill PFS benda á verkefni LAN-010 um grunnnet fjarskipta, kortlagning og 

uppbyggingarþörf og LAN-015 Grunnnet fjarskipta – þjóðhagslegt mikilvægi. Stofnunin 

ítrekar þær ábendingar sem fram komu í greinargerð stofnunarinnar um hugmyndir um miðlægt 

innviðafyrirtæki í fjarskiptum3, m.a. um uppbyggingu markaðarins og mikilvægi evrópsks 

regluverks í fjarskiptum. Í greinargerðinni stendur m.a.: 

„PFS telur að þróa þurfi sviðsmyndir um uppbyggingu fjarskiptainnviða á þessum 

áratug, hvaða verkefni þarf að ráðast í, hvaða samfélagslegu markmið þurfi að uppfylla 

og hvaða leiðir eru taldar affarasælastar í þeim efnum. Stofnunin telur að leggja eigi 

nálgun regluverks fjarskipta til grundvallar við að uppfylla markmiðin. Einungis skuli 

hverfa frá megininntaki regluverks fjarskipta í þeim tilvikum að sannað þyki að það dugi 

ekki til að ná fram samfélagslegum markmiðum. Þar með talið verði áfram stuðlað að 

samkeppni í fjarskiptainnviðum þar sem það á við.“ 

Hafa þarf í huga ákvæði fjarskiptaregluverksins um uppbyggingu og gerð 

fjarskiptamarkaðarins. Í greinargerðinni bendir stofnunin m.a. á að í nýju regluverki fjarskipta 

er lögð sérstök áhersla á uppbyggingu fjarskiptainnviða. Opnað er á aukið samstarf og samvinnu 

fjarskiptafélaga til að ná sem mestri hagkvæmni við uppbyggingu innviða en á sama tíma verði 

eitt meginmarkmið fjarskiptaregluverksins um samkeppni á markaði í heiðri haldið. 

Evrópuregluverk fjarskipta sem innleitt er í íslenskan rétt á fyllilega við hérlendis og stofnunin 

leggur áherslu á það að á grundvelli aðildar Íslands að EES samningnum þá sé horft til þessa 

regluverks um leiðir til að takast á við þau verkefni sem fyrir liggja. Regluverk fjarskipta ásamt 

metnaðarfullri stefnumótun íslenskra stjórnvalda undir forystu samgönguráðherra hefur skilað 

Íslandi í fremstu röð þjóða hvað fjarskipti varðar.  

Að teknu tilliti til ofangreindrar ábendingar styður stofnunin þau verkefni sem fram koma í 

viðauka II.  

Lokaorð 

Undanfarnir mánuðir hafa reynt verulega á samfélagið allt og ekki síst fjarskiptakerfi landsins. 

Í óveðrinu í desember kom í ljós veikleiki varðandi afhendingaröryggi raforku og varaafl. 

Tillögur átakshópsins munu að einhverju leiti bæta úr hvað það varðar.  

Nú gengur Covid-19 faraldur yfir heimsbyggðina með hörmulegum afleiðingum, bæði hvað 

varðar heilsufar en ekki síður efnahag. Þjóðfélagið er komið í hægagang og samkomubann ríkir. 

Allir sem geta unnið heima gera það. Svo virðist sem hið aukna álag sem af heimavinnunni 

leiðir, hafi ekki valdið neinum vandræðum fyrir fjarskiptakerfi landsins. Það að geta fært 

vinnustaðinn heim til fólks hefur dregið verulega úr neikvæðum efnahagslegum afleiðingum 

faraldursins og gert það kleift að minnka áhættu af smiti manna á milli með því að draga 

verulega úr þörf fyrir að fólk þurfi að mæta á sameiginlegan stað til vinnu. Nú mætir fólk til 

 
3 https://www.stjornarradid.is/library/04-

Raduneytin/ForsAetisraduneytid/Innvidir2020/Fjarskipti/Miðlægt%20innviðafyrirtæki%20-%20LOKA2.pdf 



   
 

   
 

vinnu, en vinnustaðurinn er heima. Það hefur því enn og aftur undirstrikað mikilvægi öruggra 

fjarskipta í nútímaþjóðfélaginu.  

Stofnunin fagnar vinnu átakshópsins og því hve snör handtök eru viðhöfð við að koma í farveg 

umbótum til að efla innviði landsins.  

Stofnunin telur að í ljósi reynslunnar þurf að fara fram endurmat á því hvernig regluverkið 

endurspeglar mikilvægi öryggis fjarskipta hérlendis, en bendir jafnframt á mikilvægi þess að 

varðveita þann árangur sem náðst hefur með þróun fjarskiptamarkaðarins á þessari öld, þ.m.t. 

það samkeppnisstig sem náðst hefur. Jafnframt þarf að fara fram stefnumótandi umræða um 

þau verkefni sem setja þarf í forgang á áratugnum og hvaða samfélagslegu sjónarmið eigi að 

leggja til grundvallar í slíkri stefnumótun.  

 

Virðingarfyllst, 

 

  

Hrafnkell V. Gíslason, forstjóri 

  



   
 

   
 

Viðauki I 

Þar eru ýmiss verkefni á landsvísu sem snerta fjarskipti og verkefni PFS beint. Þar má helst telja:  

Nr. Verkefni Lýsing Áb tími 

LAN-019 (sjá 
einnig LAN-
003) 

Skipulag og 
mönnun verkefna 
PFS 

Athugun á fjölgun stöðugilda hjá PFS 
vegna aukinna verkefna (í kjölfar 
LAN-016) 

SRN 2020 

LAN-018 Yfirsýn yfir 
fjarskiptakerfið 

Áframhaldandi kortlagning PFS yfir 
virka fjarskiptainnviði (krefst aukins 
fjár) 

PFS 2022 

LAN-017 Hlutverk PFS og 
núverandi 
lagavinna 

Athugun á hvað er unnt að taka inn í 
núverandi lagavinnu af skilgreiningu 
á hlutverki Póst- og fjarskiptastofnun 
í vá sjá LAN-016 

SRN og PFS 2020 

LAN-016 Hlutverk PFS Stefnumótun / greining um hlutverk 
PFS og annarra aðila í 
fjarskiptakerfinu vegna viðbragða í 
vá, undirbúningi, framkvæmd, 
eftirfylgni og öryggi fjarskipta. 

SRN, 
Fjarskiptaráð 
og PFS 

2021 

LAN-013 Æfingar - skipulag Skipulagning sameiginlegra æfinga 
og prófana á búnaði fjarskiptafélaga 
(líka svæðisbundið) 

NL, PFS og 
FF 

2020 

LAN-033 Viðbragðsáætlun 
fjarskiptakerfisins 

Gerð viðbragðsáætlunar fyrir 
fjarskiptakerfið til að bregðast við vá 

PFS 2022 

LAN-111 Varaafl skipulag Greining og yfirsýn yfir stöðu 
varaafls í fjarskiptum, sjá LAN-105, 
043, 099, 103, 087, 098, 088, 069, 
089, 083 

PFS 2021 

LAN-009 Leyfisveitingaferli Yfirferð á leyfisveitingaferli, 
reglugerðum og/eða lögum. (sjá 
einnig LAN-056 Orkukerfi) 

Vinnuhópur 
átakshóps 

2021 

 

  



   
 

   
 

Viðauki II 

Auk þess eru önnur verkefni sem snerta fjarskipti en eru ekki sett á ábyrgð PFS. Þar má helst nefna: 

Nr. Verkefni Lýsing Áb Tími 

LAN-010 Grunnet fjarskipta- 
Kortlagning og 
uppbyggingarþörf 

Umfjöllun um landskerfi 
fjarskipta 

SRN, 
Fjarskiptaráð 
og PFS 

2023 

LAN-011 Stoðveita-
jarðstrengir 

Greining á forgangsröðun vegna 
jarðstrengjavæðingar að 
fjarskiptastöðum 

NL 2021 

LAN-012 Varaafl skipulag Yfirferð á stöðu og skipulagi 
mikilvægra fjarskiptastaða, úrbætur 
sjá VEL-01, VEF-01, NOV-02, NOE-
02, AUS-02, SUL-01, SUN-02; HÖF-
02 

NL + 2020 

LAN-014 Örbylgja-Ljósleiðari Greining og útskipting 
örbylgjusambanda í stað ljósleiðara 
á fjarskiptasendistöðum, sjá VEL-
49, VEF-49 

Leiðarlínan+ 2022 

LAN-015 Grunnet fjarskipta – 
þjóðhagsleg 
mikilvægi 

Stefnumótun um þjóðhagslegt 
mikilvægi fjarskiptakerfisins 

Almanna-
varnarráð 

2023 

LAN-020 Snjallvæðing vega - 
fjarskipti 

Samráð aðila þannig að tryggt verði 
að gert sé ráð fyrir svæði til 
lagningar strengja meðfram 
þjóðvegum í hönnun 
vegaframkvæmda 

Vegagerði og 
FF 

2020 

LAN-115 Ísland Ljóstengt Lokaúthlutun í landsátaki 
ríkisstjórnarinnar 

Fjarskipta-
sjóður 

2021 

LAN-116 Hagnýting NATO 
ljósleiðaraþráða 

Mótun og framkvæmd stefnu um 
hagnýtingu NATO ljósleiðaraþráða 

UTN og SRN 2021 

LAN-130 Neyðarfjarskiptakerfi 
almennings 

Stefnumótun um 
neyðarfjarskiptakerfi fyrir 
almenning og viðbragðsaðila 

DMR 2023 

 


